
 

 

 

ᑏᓯᒻᐱᕆ 13, 2019 

 

ᓱᓕᔪᕐᓇᕐᑐᖅ ᔮᓇᑕᓐ ᕗᐃᐅᓪᑭᓐᓴᓐ 

ᒥᓂᔅᑕᖓᑦ ᐊᕙᑎᓕᕆᔩᑦ ᐊᒻᒪᓗ 

ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ, 

ᒐᕙᒪᓐᑯᑦ ᑲᓇᑕᒥ 

 

ᓱᓕᔪᕐᓇᕐᑐᖅ ᔫ ᓴᕕᑲᑖᖅ 

ᒥᓂᔅᑕᖓᑦ ᐊᕙᑎᓕᕆᔩᑦ 

ᒐᕙᒪᓐᑯᑦ ᓄᓇᕗᑦᒥ 

ᐊᔪᑭ ᑰᑦᑎᖅ 

ᐊᖓᔪᖄᖅ ᐅᕙᓂ ᓄᓇᕗᑦ 

ᑐᙵᕕᒃ ᑎᒥᖓᑦ 

ᐹᑉᐱ ᑭᓕᒡᒐᓐᐴᕐᒡ 

ᐃᑦᓯᕙᐅᑕᖅ ᐅᕙᓂ ᕿᑎᕐᒥᐅᓂ 

ᐆᒪᔪᓕᕆᔩᑦ ᑲᑎᒪᔨᖏᑦ 

ᓕᐅᕆ ᐊᑦᔪᓐ 

ᐃᑦᓯᕙᐅᑕᖅ ᐅᕙᓂ ᖁᖅᓗᖅᑐᖅ 

ᐊᖑᓂᐊᑏᑦ ᑲᑐᔾᔨᖃᑎᒌᖏᑦ 

ᓯᑖᓐᓕ ᐊᓇᑉᓚᒃ 

ᐊᖓᔪᖄᖅ 

ᕿᑎᕐᒥᐅᓂ ᐃᓄᐃᑦ 

ᑲᑐᔾᔨᖃᑎᒌᖏᑦ 

 

ᒥᔅᑕ ᔫᓯᕝ ᑲᐅᕐᓄᒎᕐᔅᑭ, ᐃᑦᓯᕙᐅᑕᖅ 

Wek’èezhìi ᓄᓇᒥᐅᑕᓕᕆᔩᑦ ᑲᑎᒪᔨᖏᑦ 

ᒥᔅᑕ ᔪᐊᕐᔾ ᐹᕐᓇᑉᐱ, ᐃᑦᓯᕙᐅᑕᖅ 

Sahtú ᓄᓇᒥᐅᑕᓕᕆᔩᑦ 

ᑲᑎᒪᔨᖏᑦ 

ᒥᔅ ᔫᑦᑎ ᐱᓪᓕᔅᓰ 

ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ 

ᐃᑲᔪᕐᑎᒌᓪᓗᓂ ᐆᒪᔪᕐᓂᒃ 

ᐊᐅᓚᑦᓯᓂᕐᒥᒃ 

 

ᐱᓕᕆᖃᑎᒃᑲᐃ: 

 

ᐱᓪᓗᒍ: ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᑦ ᑲᒪᒋᓗᒋᑦ 

ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᑦ ᓄᑖᙳᕆᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 

ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ ᐅᕙᙵᑦ 340 ᐅᕗᖓ 107 ᐊᒻᒪᓗ ᐋᕿᓪᓗᒍ ᐊᖑᑏᓐᓇᕐᓂᒃ 

ᐊᖑᓇᓱᓐᓂᕐᒧᑦ ᐊᖑᓇᓱᓪᓗᓂ ᒪᓕᒐᖅ. 

 

ᖃᐅᔨᒃᑲᐅᔾᔨᒍᑦ 

 

ᐅᕙᓂ ᑏᓯᒻᐱᕆ 13, 2019, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᖏᔨᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) 

ᑐᓂᓯᓚᐅᕐᒪᑕ ᑭᒃᑯᓕᒫᓂᒃ ᑐᓴᕐᑎᑦᓯᒍᒻᒥᒃ ᐃᒫᒃ ᐊᑐᓛᕋᒥᒃ ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ 

ᑲᒪᒋᓗᒋᑦ ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓ ᐃᓱᒪᓕᐅᕈᒻᒥᒃ ᐃᒫᒃ: 

 

• ᓄᑖᙳᕆᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᑕᕼᐃᕐᐸᒃ 

ᑲᓇᓐᓇᖓᓂ ᑐᒃᑐᐃᑦ ᐅᕙᙵᑦ 340 ᐅᕗᖓ 107 ᐊᒻᒪᓗ; 

• ᐋᕿᓪᓗᒋᑦ ᐊᖑᑏᓐᓇᕐᓂᒃ ᐊᖑᓇᓱᓐᓂᕐᒧᑦ ᐊᖑᓇᓱᓪᓗᓂ ᒪᓕᒐᑦᒃ (ᐊᖑᓇᓱᓪᓗᓂ ᒪᓕᒐᑦ). 

 

ᐆᒪᔪᓕᕆᔨᕐᔪᐊᑦ ᑕᐃᒪᐃᒻᒪᑦ ᐊᑐᐃᓐᓇᐅᑎᑦᓯᕗᑦ ᐃᓕᑦᓯ ᐱᓕᕆᒡᕕᖓᓄᑦ ᐅᕝᕙᓘᓐᓃᑦ ᑎᒥᖁᑎᖏᓐᓄᑦ 

ᑐᓂᓯᓂᕐᒥᒃ ᑎᑎᕋᕐᓯᒪᔪᓂᒃ, ᑐᑭᓕᐅᕐᓯᒪᔪᓂᒃ ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᖅᑲᓂᒃ ᐅᕗᖓ 

ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ. 

 

ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᐅᑉ ᖃᓄᐃᓕᖓᓂᖏᑦ 



 

 

ᓈᓚᑦᑎᑦᓯᓂᖅ ᐱᑕᖃᓛᕐᑐᖅ ᖁᖅᓗᖅᑐᖅ, ᓄᓇᕗᑦᒥ, ᐅᕙᓂ ᒫᑦᓯ 2 ᐅᕗᖓ 3, 2020, ᐅᓐᓄᒃᑯᑦ ᑲᑎᒪᕙᓪᓗᑎᒃ 

ᑕᐃᒪᐃᑦᓴᕆᐊᖃᕐᐸᑦ, ᑕᐃᑲᓂ ᖁᖅᓗᖅᑐᖅᒥ ᐱᙳᐊᕐᕕᒃᒥ.  ᑕᐃᒪᐃᑦᓴᕆᐊᖃᕐᐸᑦ, ᓈᓚᑦᑎᑦᓯᓂᖅᑦ ᑲᔪᓯᒐᔭᕐᑐᖅ 

ᐅᓪᓛᖓᓄᑦ ᒫᑦᓯ 4, 2020. 

 

ᐊᑐᕐᑐᑦ ᑐᓴᕋᑦᓴᑦ ᐊᒻᒪᓗ ᐆᒪᔪᓕᕆᔨᕐᔪᐊᑦ ᓈᓚᑦᑎᑦᓯᓂᕐᒧᑦ ᒪᓕᒐᖏᑦ 

 

ᐃᓚᒋᓕᐅᓯᒪᔪᑦ ᐅᑯᑭᓄᖓ ᑎᑎᖅᑲᓄᑦ ᐊᔾᔨᖏᑦ ᐅᑯᐊ ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑦ ᐆᒪᔪᓕᕆᔨᕐᔪᐊᑦ 

ᐃᓱᒪᓕᐅᕈᑎᖓᓂᒃ ᐃᓄᐃᓴᓪᓕᒋᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᑕᕼᐃᕐᐸᒃ ᑲᓇᓐᓇᖓᓂ 

ᑐᒃᑐᐃᑦ ᐅᕙᙵᑦ 340 ᐅᕗᖓ 107 ᐊᒻᒪᓗ ᐋᕿᑦᓗᒋᑦ ᐊᖑᑏᓐᓇᕐᓂᒃ ᐊᖑᓇᓱᓐᓂᕐᒧᑦ ᐊᖑᓇᓱᓪᓗᓂ ᒪᓕᒐᑦ 

(ᐅᐃᒍᖓ A).  ᐃᓚᒋᓕᐅᓯᒪᒻᒥᔪᑦ ᐅᑯᐊ ᐆᒪᔪᓕᕆᔨᕐᔪᐊᑦ ᓈᓚᑦᑎᑦᓯᓂᕐᒧᑦ ᒪᓕᒐᖏᑦ (ᐅᐃᒍᖓ B).  ᑖᒃᑯᐊ, 

ᐃᓚᖃᕐᑐᑎᒃ ᐊᓯᒃᑲᓐᓂᖏᓐᓂᒃ ᑎᑎᕋᕐᓯᒪᔪᓂᒃ ᐱᑕᖃᕈᑕᐅᔪᓂᒃ ᓈᒻᒪᓂᕐᐹᑦ ᐊᑐᐃᓐᓇᐃᑦ ᑐᓴᕋᑦᓴᑦ ᐅᓪᓗᒥᓯᒧᑦ 

ᐊᑐᐃᓐᓇᐅᒋᕗᑦ ᐱᔭᐅᒍᓐᓇᕐᑐᑎᒃ ᐅᕙᙵᑦ ᐆᒪᔪᓕᕆᔨᕐᔪᐊᑦ ᐃᑭᐊᒡᕆᕕᖓᑦ (www.nwmb.com), ᐅᕝᕙᓘᓐᓃᑦ 

ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ ᐅᑯᓇᓂ ᑐᕌᕈᑎᓂ: 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ: (867) 975-7300 

ᓱᑲᑦᑐᒃᑰᕈᑦ: (888) 421-9832 

ᖃᕋᓴᐅᔭᒃᑯᑎᑦ ᑐᕌᕈᑖ: receptionist@nwmb.com 

 

ᑲᒪᖃᑕᑦ ᓈᓚᑦᑎᑦᓯᓂᕐᒥ ᐊᒻᒪᓗ ᐅᓂᒃᑳᑦ 

 

ᑲᒪᖃᑕᑦ ᑕᒡᕙᓂ ᓈᓚᑦᑎᑦᓯᓂᕐᒥ ᐃᓚᖃᕐᑐᑦ ᐅᑯᓂᖓ: 

• ᒐᕙᒪᓐᑯᑦ ᓄᓇᕗᑦᒥ 

• ᓄᓇᕗᑦ ᑐᙵᕕᒃ ᑎᒥᖓᑦ 

• ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 

• ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ 

• ᖁᖅᓗᖅᑐᖅᒥ ᐊᖑᓂᐊᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑲᑐᔾᔨᖃᑎᒌᖏᑦ 

• ᒐᕙᒪᓐᑯᑦ ᑲᓇᑕᒥ 

• Wek’èezhìı ᓄᓇᒥᐅᑕᓕᕆᔩᑦ ᑲᑎᒪᔨᖏᑦ 

• Sahtu ᓄᓇᒥᐅᑕᓕᕆᔨᑦ ᑲᑎᑐᒪᔨᖏᑦ 

• ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ 

ᑲᑎᒪᔩᑦ ᐊᑐᐃᓐᓇᐅᑎᑦᓯᕗᑦ ᑖᒃᑯᓄᖓ ᑲᒪᖃᑕᓄᑦ ᑎᑎᕋᕐᑕᐅᒪᔪᓄᑦ ᖁᓪᓕᕐᓂ ᑐᓂᓯᓂᕐᒥᒃ ᑎᑎᕋᕐᓯᒪᔪᓂᒃ 

ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᖅᑲᓂᒃ ᐊᑕᔪᓂᒃ ᐅᑯᓄᖓ ᐊᖑᓇᓱᒃᑕᐅᒍᓐᓇᕐᑐᑦ ᐅᕝᕙᓘᓐᓃᑦ 

ᐊᖑᓇᓱᓐᓂᕐᒧᑦ ᒪᓕᒐᑦ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᓂᒃ ᒫᓂ ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᓂ.  ᑎᒥᐅᔪᑦ 

ᑎᑎᕋᕐᑕᐅᒪᙱᑦᑐᑦᑎ ᖁᓪᓕᕐᓂ ᑐᓂᓯᒍᓐᓇᕐᑐᑦ ᑐᑦᓯᕋᐅᒻᒥᒃ ᓈᓚᑦᑎᑦᓯᓂᕐᒧᑦ ᑲᒪᖃᑕᐅᓂᕐᒧᑦ ᓇᓗᓇᐃᕐᓯᒍᒻᒥᒃ 

ᑲᑎᒪᔩᑦ ᑲᒪᒋᓂᐊᕐᑕᖓᑦ ᐅᕙᓂ ᔮᓐᓄᐊᕆ 31, 2020.  ᑐᓂᔭᐅᓗᓂ ᓈᓚᑦᑎᑦᓯᓂᕐᒧᑦ ᑲᒪᖃᑕᐅᓂᕐᒧᑦ 

ᓇᓗᓇᐃᕐᓯᒍᒻᒥᒃ, ᐱᒐᓱᐊᕐᑐᑦ ᐊᓚᒃᑲᐃᒋᐊᓖᑦ ᐃᒫᒃ ᓇᒻᒥᓂᖅ ᐊᑦᑐᕐᑕᐅᓚᖓᒐᒥᒃ ᐆᒧᖓ ᐆᒪᔪᓕᕆᔨᕐᔪᐊᑦ 

ᐃᓱᒪᓕᐅᖁᑎᖓᑦ ᐱᓪᓗᒋᑦ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ, ᐃᒪᐃᙱᑦᑐᑦ ᓈᓚᑦᑎᑦᓯᑎᓂᕐᒥ ᑲᒪᖃᑕᑦ 

http://www.nwmb.com/
http://www.nwmb.com/
mailto:receptionist@nwmb.com
mailto:receptionist@nwmb.com


 

ᑐᓂᓯᒍᓐᓇᕐᒥᔪᑦ ᑐᓴᕋᑦᓴᓂᒃ/ᓇᓗᓇᙱᒍᑎᓂᒃ ᑲᑎᒪᔨᓄᑦ ᑲᒪᒋᔭᐅᓂᐊᕐᑐᓂᒃ ᒪᓕᓪᓗᒋᑦ ᐊᔾᔨᖏᑦ ᕖᕝᕗᐊᕆ 

14, 2020 ᑐᓂᓯᓯᒪᒡᕕᐅᒋᐊᓖᑦ ᒪᑯᓄᖓ ᑲᒪᖃᑕᑦ ᐅᓂᒃᑳᖏᑦ. 

 

ᐃᓘᓐᓇᑎᒃ ᑎᑎᕋᕐᓯᒪᔪᑦ ᑐᓂᔭᐅᒋᐊᓖᑦ ᐆᒪᔪᓕᕆᔨᕐᔪᐊᓄᑦ − ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ − 

ᑎᑭᙱᓐᓂᖓᓂ 5:00 ᐅᓐᓄᓴᒃᑯᑦ (ᑲᓇᓐᓇᕐᒥ ᓯᕿᙳᔭᖓᑐᑦ) ᐅᓇ ᕖᕝᕗᐊᕆ 14, 2020.  ᑎᑎᕋᕐᓯᒪᔪᑦ 

ᐊᒥᓲᓂᕐᓴᐅᑉᐸᑕ ᖁᓕᓂᒃ ᒪᑉᐱᕐᑐᒐᕐᓂᒃ ᑐᑭᓕᐅᕐᑕᐅᑦᓴᐃᓐᓇᕆᐊᖃᙱᑦᑐᑦ ᑭᓯᐊᓂ ᐃᓚᖃᕆᐊᓖᑦ ᓱᓕᔪᓂᒃ 

ᓇᐃᓈᕈᑎᓂᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 

 

ᐊᑏ ᖃᐅᔨᒪᒋᑦᓯ ᐃᒫᒃ ᐆᒪᔪᓕᕆᔨᕐᔪᐊᑦ ᑭᓯᐊᓂ ᑲᒪᓛᕐᒪᑕ ᑎᑎᕋᕐᓯᒪᔪᓂᒃ ᑕᒡᕙᓂ ᓈᓚᑦᑎᑦᓯᓂᕐᒥ ᑐᓂᔭᐅᑉᐸᑕ 

ᓯᕗᓂᐊᒍᑦ ᑐᓂᓯᓯᒪᒡᕕᐅᒋᐊᓕᐅᑉ (ᕖᕝᕗᐊᕆ 14, 2020) ᐃᒪᐃᙱᑉᐸᑦ ᓯᕗᕐᖓᒍᑦ ᓱᓕᔪᕆᔭᐅᓕᕈᓐᓇᕐᑐᑦ 

ᐱᔾᔪᑕᐅᔪᑦ ᑐᓂᔭᐅᓗᑎᒃ ᐆᒪᔪᓕᕆᔨᕐᔪᐊᓄᑦ ᑎᑎᕋᕐᓯᒪᓗᒋᑦ ᑭᖑᕙᕐᑐᓂᒃ ᑐᓂᓯᓂᕐᒧᑦ. 

 

ᐃᓱᒪᒋᓗᒋᑦ ᐊᑐᕐᑐᑦ ᒪᐅᖓᑐᐃᓐᓈᕆᐊᖃᙱᓐᓂᖏᑦ ᐅᕝᕙᓘᓐᓃᑦ ᑲᙳᓇᕐᓂᖏᓐᓄᑦ ᐃᓱᒫᓗᒍᑏᑦ, ᐃᓘᓐᓇᑎᒃ 

ᐅᓂᒃᑳᑦ ᐊᒻᒪᓗ  ᐃᑲᔪᕈᑏᑦ ᑎᑎᖃᑦ ᐃᓕᔭᐅᓂᐊᕐᑐᑦ ᐅᕗᖓ ᐆᒪᔪᓕᕆᔨᕐᔪᐊᑦ ᐃᑭᐊᒡᕆᕕᖓ ᐊᒻᒪᓗ 

ᐊᑐᐃᓐᓇᐅᓗᑎᒃ ᐱᔭᐅᒍᓐᓇᕐᓗᑎᒃ. 

 

ᐅᓂᒃᑳᑦ ᐊᒻᒪᓗ ᑖᒃᑯᓄᖓ ᐃᑲᔪᕈᑏᑦ ᑎᑎᖅᑲᑦ ᑐᓂᔭᐅᒍᓐᓇᕐᑐᑦ ᑲᑎᒪᔨᓄᑦ ᓇᒻᒥᓂᖅ, ᐊᔾᔭᕐᓯᔨᒃᑯᑦ, 

ᑎᑎᖅᑲᓂᐊᕐᕕᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ.  ᑐᑭᓯᓇᑦᓯᐊᕐᑐᒥᒃ ᓇᓗᓇᐃᕐᓯᒪᒋᐊᓖᑦ ᐱᔾᔪᑎᖃᕆᐊᖏᑦ 

ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓂᒃ ᐱᓪᓗᒋᑦ “ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ ᑲᑎᑦᑐᒋᑦ 

ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐊᒻᒪᓗ ᐊᖑᓇᓱᓐᓂᕐᒧᑦ ᒪᓕᒐᑦ ᐊᑐᓕᖁᔭᑦ.”  ᑐᓂᓯᓂᖅ ᑎᑎᕋᕐᓯᒪᔪᓂᒃ 

ᐅᕘᓈᕈᓐᓇᕐᒥᔪᖅ ᓱᑲᑦᑐᒃᑰᕈᑎᒃᑯᑦ, ᑭᓯᐊᓂ ᐱᓕᕆᒡᕕᓯ ᐅᕝᕙᓘᓐᓃᑦ ᑎᒥᖁᑎᓯ ᓇᓗᓇᐃᕐᓯᑉᐸᑕ 

ᐆᒪᔪᓕᕆᔨᕐᔪᐊᓄᑦ − ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ − ᐃᒫᒃ ᓈᓃᑦ ᐊᒻᒪᓗ ᑐᑭᓯᓇᕐᑐᑦ ᐊᔾᔨᖏᑦ ᑐᓂᔭᑦ 

ᐱᔭᐅᒐᓗᐊᕐᒪᖔᑕ ᑲᑎᒪᔨᓄᑦ.  ᑎᑎᕋᕐᓯᒪᔪᑦ ᐃᓱᒪᒋᔭᐅᓂᐊᕐᐳᑦ ᑐᓂᔭᐅᒋᐊᖏᑕ ᑕᒡᕙᓂᓪᓚᕆᒃ ᐅᓪᓗᒥ 

ᐱᔭᐅᒡᕕᖓᓂ ᐆᒪᔪᓕᕆᔨᕐᔪᐊᓄᑦ.  

 

ᐱᒋᐊᖃᕈᓯ ᑐᓴᕋᑦᓴᑲᓐᓂᕐᓂᒃ ᐱᓪᓗᒍ ᓈᓚᑦᑎᑦᓯᓂᖅ, ᐊᑏ ᖃᐅᔨᒃᑲᕐᑕᐃᓕᓂᐊᕋᓯᐅᒃ ᐆᒪᔪᓕᕆᔨᕐᔪᐊᑦ. 

 

ᓱᓕᔪᒥᒃ, 

 

 
ᑖᓂᐊᓪ ᓯᐅᑦᓴᒃ 

ᐃᑦᓯᔭᐅᑕᖅ ᐅᕙᓂ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

ᐱᖃᑕᑦ: ᑐᕆᑲᔅ ᒋᓯᖕ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᒐᕙᒪᓐᑯᑦ ᓄᓇᕗᑦᒥ, ᐱᓕᕆᒡᕕᖓᑦ ᐊᕙᑎᓕᕆᔩᑦ; 

 ᐹᓪ ᐃᕐᖓᐅᑦ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᓄᓇᕗᑦ ᑐᙵᕕᒃ ᑎᒥᖓᑦ; 

 ᐹᓪ ᐃᒥᙵᒃ, ᐊᐅᓚᑦᓯᔨ ᐊᓪᓚᒡᕕᒃᒥ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ; 

 

 

 



 

ᑭᐅᕈᓚᐃᓐ ᓚᑦᑕᓇᐅᔅᑭ, ᑐᑭᒧᐊᕐᑎᑦᓯᔨ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᐊᐅᓚᑦᓯᒍᑎᓂᒃ ᑲᒪᔩᑦ, 

ᑲᓇᑕᒥ ᐆᒪᔪᓕᕆᔨᕐᔪᐊᑦ, ᐊᕙᑎᓕᕆᔩᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ ᑲᒪᔩᑦ ᑲᓇᑕᒥ; 

ᐄᒪ ᖃᒡᒍᑕᖅ, ᐊᕕᑦᑐᕐᓯᒪᔪᓂ ᐋᕿᑦᓱᐃᔨ, ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᑦ; 

ᐊᒫᓐᑕ ᑑᒫᓐᑦ, ᐊᐅᓚᑦᓯᔨ, ᖁᖅᓗᖅᑐᖅ ᐊᖑᓂᐊᑏᑦ ᑲᑐᔾᔨᖃᑎᒌᖏᑦ; 

ᔫᑦᑎ ᐱᓪᓕᔅᓰ, ᐊᐅᓚᑦᓯᔨ ᐊᓪᓚᒡᕕᒃᒥ, Wek’eezhii ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 

ᑎᐊᑉᐳᕋ ᓯᒪᓐᔅ, ᐊᐅᓚᑦᓯᔨ ᐊᓪᓚᒡᑯᒃᒥ, Sahtú ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 

ᐊᐃᒥ ᐄᒪᔅ, ᐊᐅᓚᑦᓯᔨ ᐊᓪᓚᒡᑯᒃᒥ, Gwich’in ᓄᓇᒥᐅᑕᓕᕆᔩᑦ ᑲᑎᒪᔨᖏᑦ; 

ᓕᐊᕆ ᑳᕐᐸᓐᑐᕐ, ᐃᑦᓯᕙᐅᑕᖅ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᑦ; 

ᐃᑦᕗᐊᕐᑦ ᓵᒍᕇ ᐊᒻᒪᓗ ᐃᖅᑭᓖᑦ ᑲᑎᒪᔨᖏᑦ, ᔨᐊᓗᓇᐃᕝᒥ ᐃᖅᑭᓖᑦ; 

ᕗᐃᓕᐊᒻ ᐃᓐᒋ, ᐊᖓᔪᖄᖅ, North Slave ᐊᓪᓚᖓᔪᑦ ᑲᑐᔾᔨᖃᑎᒌᖏᑦ; 

ᐃᐊᓱᓪ ᓕᔅᑭ, ADFN ᐋᔩᕐᑏᑦ ᐋᕿᑦᓱᐃᔨᖓᑦ, ᐊᑲᐃᑦᓱ ᐃᖅᑭᓖᑦ; 

ᐊᖓᔪᖄᖅ ᑎᐅᕈᓪ ᒫᕐᓘ ᐊᒻᒪᓗ ᐃᖅᑭᓖᑦ ᑲᑎᒪᔨᖏᑦ, Lutsel K’e ᐃᖅᑭᓖᑦ; 

  



 

ᐳᕆᐊᑦ ᐃᐅᕐᑭᓐ, ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ, ᐊᕙᑎᓕᕆᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, ᒐᕙᒪᓐᑯᑦ 

ᓄᓇᑦᓯᐊᖅᒥ; 

ᐳᕉᓄ ᑯᕌᕝᑦ, ᐊᖓᔪᖄᖅ, North Slave ᓇᓛᓂ, ᐊᕙᑎᓕᕆᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, ᒐᕙᒪᓐᑯᑦ 

ᓄᓇᑦᓯᐊᖅᒥ; 

ᒪᐃᑯᓪ ᐴᕐᓖ, ᐊᐅᓚᑦᓯᔨ, ᓄᓇᒥᒃ ᓴᐳᒻᒥᔩᑦ ᐊᒻᒪᓗ ᓄᓇᒥᐅᑕᓕᕆᔩᑦ, Tlicho ᒐᕙᒪᖏᑦ; 

ᕘᕐᓇᓐ ᐄᒪᔅ, ᐃᑦᓯᕙᐅᑕᖅ, ᐃᓄᕕᐊᓕᐃᑦ ᐆᒪᔪᓕᕆᔩᑦ ᑲᑎᒪᔨᖏᑦ; 

ᑏᕝ ᓕᑐᓪ, ᐊᖓᔪᖄᖅ ᐊᐅᓚᑦᓯᔨᓂ, Deline Got’ine ᒐᕙᒪᖏᑦ. 

ᑐᓂᔭᐅᔪᖅ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐱᔾᔪᑎᖓ 

ᑐᑭᓯᒋᐊᕈᑎ: ᑐᑭᑖᕈᑎ: X 

ᐱᔾᔪᑎᖓ: ᕗᓘᓅᔅ-ᑲᓇᓐᓇᕐᒥ ᑐᑦᑐᐃᑦ ᖃᑦᓯᐅᓂᖏᑦᑕ ᒥᑦᓴᐅᓵᕈᑏᑦ ᐱᓯᒪᔪᑦ 2018 

ᕿᑐᕐᖏᐅᕐᕕᖏᑦᑕ ᓄᓇᖏᓐᓂ ᐊᔾᔨᓕᐅᕆᓂᒃᑯᑦ ᓈᓴᐃᒍᑏᑦ ᐊᒻᒪᓗ ᑐᑦᑐᑦᑕᐅᒍᓐᓇᖅᑐᓂᒃ 

ᐱᖁᔨᕗᖔᕕᑏᑦ 

ᐃᓗᓕᖏᑦ: 

• ᑖᒃᑯᐊ ᕗᓘᓅᔅ ᑐᑦᑐᖏᑦ ᓯᐊᑦᑕᐅᔪᑦ ᐆᒪᔪᕋᓱᐊᖅᑕᐅᕙᑦᓱᑎᑦ ᐊᓯᕙᖅᑎᓄᑦ ᓄᓇᑦᓯᐊᕐᓯ ᓄᓇᕗᒻᒥᓗ.

• ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦ ᓇᓗᓇᐃᖅᑕᐅᓯᒪᓕᖅᑐᑦ ᖃᑦᓰᓐᓇᕈᖅᐸᓪᓕᐊᓯᒪᒋᐊᖏᑦ ᑕᐃᒪᙵᓂᒃ 2000

ᐊᕐᕌᒍᖓ, ᑲᔪᓰᓐᓇᖅᑐᒥᓪᓗ ᖃᑦᓰᓐᓇᕈᖅᐹᓪᓕᖅᓯᒪᓪᓗᑎᑦ ᐊᕐᕌᒍᐃᑦ ᐊᑯᓐᓂᖏᓐᓂ 2010-ᓗ 2015-ᓗ.

ᑖᒃᑯᐊ ᐊᕐᕌᒍᐃᑦ ᐊᑐᖅᑎᓪᓗᒋᑦ ᑐᑦᑐᖏᑦ ᐃᓄᐃᓴᓪᓕᕚᓪᓕᓚᐅᖅᑐᑦ 120,000-ᒥᑦ 38,500-ᒧᑦ

ᑐᑦᑐᐃᑦ (2015).

• ᑲᑎᒪᓕᖃᖅᑎᓪᓗᒋᑦ ᔭᓐᓄᐊᕆ 20, 2016−ᓂ ᕗᓘᓅᔅ ᑲᓇᓐᓇᕐᒥ ᑐᑦᑐᐃᑦ ᖃᑦᓯᐅᓂᖏᑦ ᐱᔭᐅᒍᓐᓇᖅᑐᓂ,

ᖃᕐᓗᖅᑐᕐᒥ ᐆᒪᔪᕐᓂᐊᖅᑎᒃᑯᖏᑦ ᐱᖁᔨᕗᖔᓕᐅᓚᐅᖅᑐᑦ ᐱᔭᐅᒍᓐᓇᕐᓗᑎᑦ 35%−ᖑᖔᕐᓗᑎᑦ

36%−ᖑᙱᖔᕐᓗᓂ ᐱᔭᐅᒍᓐᓇᖁᓪᓗᒋᑦ 2% ᑐᑦᑐᑦᑕᐅᒍᓐᓇᕐᓗᑎᑦ ᐊᑕᖏᕐᓗᒋᑦ ᑕᕐᓕᒪᐃᑦ ᓄᓇᓖᑦ

ᓄᓇᑦᓯᐊᕐᒥ.

• ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᐊᑐᓕᖅᑎᑦᓯᓚᐅᖅᑐᖅ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂ 340-ᖑᓗᒋᑦ

ᕗᓘᓅᔅ ᑐᑦᑐᖏᓐᓄᑦ 2016−ᖑᑎᓪᓗᒍ ᐃᑲᔪᖅᑐᐃᓚᐅᖅᓱᓂᓗ ᐱᓕᕆᐊᕆᔭᐅᒍᒪᓂᖓᓂᒃ ᓄᓇᓕᓐᓂ

ᐊᐅᓚᑦᓯᓂᕐᒧᑦ ᐸᕐᓇᐅᑎᓕᐅᕐᓂᒃᑯᑦ.

• ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐱᓕᕆᖃᑎᖃᖅᓯᒪᓕᖅᑐᑦ ᐆᒪᔪᕐᓂᐊᖅᑏᑦ ᐸᓖᓯᕋᓛᖏᓐᓂᒃ

ᐊᑐᓕᖅᑎᑕᐅᑎᓪᓗᒍ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ. ᐊᑕᖏᕐᓗᒋᑦ ᑲᑎᓕᒫᕐᓗᒋᑦ

ᑐᑦᑐᑦᑕᐅᒍᓐᓇᖅᑐᑦ ᑎᑭᐅᑎᔭᐅᓚᐅᖅᓯᒪᙱᑦᑐᖅ, ᒫᓐᓇᒃᑯᓪᓗ ᑐᑦᑐᑦᑕᐅᕙᑦᑐᑦ ᓄᓇᓕᖓᓐᓄᑦ

ᖁᕐᓗᖅᑐᖅ ᒥᑦᓵᓃᑦᑐᑦ 170 ᑐᑦᑐᐃᑦ (ᐆᑦᑑᑎᒋᓗᒍ 2015/2016−ᒥ ᑐᑦᑐᑦᑕᐅᓂᑯᐃᑦ 265-

ᖑᓚᐅᖅᑐᑦ (ᓯᕗᓂᐊᒍᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᐃᑦ), 2016/2017−ᒥ ᑐᑦᑐᑦᑕᐅᓂᑯᐃᑦ

232−ᖑᓪᓗᑎᑦ, 2017/2018−ᒥ ᑐᑦᑐᑦᑕᐅᓂᑯᐃᑦ 174−ᖑᓪᓗᑎᑦ, ᐊᒻᒪᓗ 2018/2019−ᒥ

ᑐᑦᑐᑦᑕᐅᓂᑯᐃᑦ 93−ᖑᓪᓗᑎᑦ).

APPENDIX A

ᒫᓐᓇᒃᑯᑦ ᖃᓄᐃᓐᓂᖏᑦ: 

• ᔫᓂ 2018−ᒥ ᖃᖓᑕᔫᒃᑯᑦ ᐊᔾᔨᓕᐅᕆᓪᓗᑎᑦ ᓈᓴᐃᒍᑎᕕᓃᑦ ᓇᓕᖅᑲᖏᑦ ᓇᓗᓇᐃᖅᓯᔪᑦ ᑖᒃᑯᐊ 

ᕗᓘᓅᔅ ᑐᑦᑐᖏᑦ ᖃᑦᓰᓐᓇᕈᖅᐸᓪᓕᐊᖏᓐᓇᕆᐊᖏᑦ, ᑲᑎᓕᒫᕐᓗᒋᑦ ᒥᑦᓴᐅᓵᖅᑕᐅᓯᒪᓪᓗᑎᑦ 

19,249-ᖏᓐᓃᒋᐊᖏᑦ ᑐᑦᑐᖏᑦ. ᑕᒪᒃᑯᐊ ᐃᓄᐃᓴᓪᓕᕚᓪᓕᖅᓯᒪᓪᓚᕆᑦᑐᑦ 2015−ᒥ ᑲᑎᓕᒫᕐᓗᒋᑦ 

ᒥᑦᓴᐅᓵᕈᑕᐅᓯᒪᔪᑎᓪᓗᒋᑦ 38,592−ᖏᓐᓃᓚᐅᖅᑎᓪᓗᒋᑦ ᑐᑦᑐᖏᑦ.  

• ᖃᐅᔨᓴᕆᐊᒃᑲᓐᓂᕈᑎᕕᓃᑦ ᓇᓗᓇᐃᖅᓯᔪᑦ ᖃᑦᓰᓐᓇᕈᖅᐸᓪᓕᐊᑐᐃᓐᓇᕆᖓᖏᑦ ᑐᑦᑐᖏᑦ: 

ᐊᕐᓇᕕᐊᖏᑦ ᐊᓐᓇᐅᒪᒍᓐᓇᓗᐊᖅᐸᙱᑦᑐᑦ (0.72) ᖃᑦᓰᓐᓇᐅᓪᓗᑎᓪᓗ ᕿᑐᕐᖏᐅᖅᐸᓐᓂᖏᑦ 

(0.19). 

• ᑲᑎᒪᓂᖃᖅᑎᓪᓗᒋᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᐃᓚᐅᖃᑕᐅᓂᕐᒧᑦ ᐅᒪᔪᓕᕆᔨᒃᑯᑦ (AACCWM) 

ᓄᕕᐱᕆ 2018−ᒥ, 2018−ᒥ ᓈᓴᐃᒍᑎᕕᓃᑦ ᓇᓕᖅᑲᖏᑦ ᐅᓂᒃᑳᖑᓚᐅᖅᑐᑦ ᐊᒻᒪᓗ ᑲᑎᒪᔨᖏᑦ 

ᐱᖁᔨᕗᖔᓚᐅᖅᑐᑦ ᐊᐅᐸᖅᑐᕈᖅᑎᑕᐅᓗᓂ ᐊᑦᑕᓇᖅᑐᒦᓐᓂᖓ ᕗᓘᓅᔅ ᑐᑦᑐᖏᑦ.   

• ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐱᓕᕆᐊᖃᖅᓯᒪᔪᑦ ᓴᖅᑭᑎᑦᓯᓯᒪᓪᓗᑎᑦ 

ᓄᓇᓕᓐᓂ−ᐱᓕᕆᐊᖑᓯᒪᔪᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᕗᓘᓅᔅ ᑐᑦᑐᖏᓐᓄᑦ. ᐆᒪᔪᕐᓂᐊᖅᑏᑦ 

ᑲᑎᒪᔨᖏᑦ ᐱᓕᕆᖃᑎᖃᖅᓯᒪᔪᑦ ᐱᓕᕆᕕᖓᓐᓂᒃ ᐊᕙᑎᓕᕆᔨᒃᑯᑦ ᐱᔭᕇᖅᑕᐅᕙᓪᓕᐊᓂᖏᓐᓂ 

ᐸᕐᓇᐅᑎᓕᐊᖑᔪᑦ ᑐᓂᔭᐅᒍᒫᖅᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑲᑎᒪᓂᖃᓕᖅᐸᑕ ᑎᓯᐱᕆᒥ. ᑕᐃᒪᙵᓂᒃ 2016−ᖑᓚᐅᖅᑎᓪᓗᒍ, ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ 

ᑲᑎᒪᔨᖏᖅ ᐊᑐᓕᖅᑎᑦᓯᓯᒪᔪᑦ ᒪᑯᓂᖓ ᐊᐅᓚᑦᓯᒍᑎᓂᒃ: 

o ᐱᓕᕆᖃᑎᒌᓐᓂᒃᑯᑦ ᓄᓇᓕᓐᓂ ᐅᕝᕙᓘᓐᓃᑦ ᓱᐃᓛᕿᓂᒃᑯᑦ ᑐᑦᑐᓂᐊᖅᑐᖃᕆᐊᖃᙱᑦᑐᖅ 

o ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᙱᑦᑐᑦ ᓂᐅᕐᕈᑎᐅᖃᑦᑕᕐᓂᖏᓐᓂᒃ ᑐᑦᑐᐃᑦ ᐊᑖᒍᑦ 

ᓂᕿᑐᐃᓐᓇᐃᑦ ᓯᐊᒻᒪᑎᖅᑕᐅᒍᑎᑦᓴᓄᑦ ᐱᓕᕆᐊᖑᔪᒧᑦ 

o ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᕗᑦ ᐊᓯᖔᖏᓐᓂᒃ ᓂᕐᔪᑎᕐᓂᐊᕐᓂᕐᒥ ᓲᕐᓗ ᐅᒥᖕᒪᓐᓂᒃ 

o ᓴᖅᑭᖅᑎᑕᐅᓗᓂ ᐆᒪᔪᕐᓂᐊᕐᕕᐅᒋᐊᖃᙱᑦᑐᑦ ᓄᓇᓕᖓᑦᑕ ᐊᕙᑎᖓᓐᓂᒃ ᕗᓘᓅᔅ 

ᑐᑦᑐᖏᓐᓄᑦ.  

• ᐅᓪᓗᖓᓂ ᔪᓐᓇᐊᕆ 14, 2019, ᑎᓕᑦᓲ ᒐᕙᒪᒃᑯᖏᑦ ᐊᒻᒪᓗ ᐊᕙᑎᓕᕆᔨᒃᑯᑦ ᓄᓇᒦᖔᖅᑐᓕᕆᔨᒃᑯᓪᓗ, 

ᒐᕙᒪᒃᑯᖏᑦ ᓄᓇᑦᓯᐊᑉ ᑐᓂᓯᓚᐅᖅᑐᑦ ᐊᐅᓚᑦᓯᖃᑎᒌᓐᓂᕐᒧᑦ ᐱᖁᔨᕗᖔᕈᑎᓂᑦ ᒍᐃᒃᑮᔨ 

ᓄᓇᒦᖔᖅᑐᓂᒃ ᑲᑎᒪᔨᖏᓐᓄᑦ. ᐊᐅᓚᑦᓯᓂᕐᒧᑦ ᐱᖁᔨᕗᖔᕈᑏᑦ ᐃᓚᖃᖅᑐᑦ 1.5% 

ᑐᑦᑐᑦᑕᐅᒍᓐᓇᕐᓗᑎᑦ, ᑎᑭᐅᑎᓚᕿᓪᓗᒍ ᐱᖁᔨᕗᖔᕐᓂᒃᑯᑦ ᐊᑕᖏᓕᒫᕐᓗᒋᑦ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᖅᑐᐃᑦ 300 ᐊᖑᓴᓪᓗᐃᑦ. 

• ᐅᓪᓗᖓᓂ ᔪᓂ 26, 2019, ᒍᐃᒃᑮᔨ ᓄᓇᒦᖔᖅᑐᓂᒃ ᑲᑎᒪᔨᖏᑦ ᑐᑭᑖᓚᐅᖅᑐᑦ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᖅᑐᐃᑦ 193 ᐊᖑᓴᓪᓗᐃᑦ ᐊᑐᓕᖅᑎᑕᐅᓗᓂ ᐅᓘᓐᓇᖏᓐᓄᑦ ᑐᑦᑐᒐᓱᐊᖅᐸᑦᑐᓂ 

ᕗᓘᓅᔅ ᑐᑦᑐᖏᓐᓂ 2019-ᒥ 2021−ᒧᓄᑦ (ᑐᑦᑐᑦᑕᐅᒍᓐᓇᖅᑐᑦ 1%−ᖑᓪᓗᑎᑦ). ᒍᐃᒃᑮᔨ 

ᓄᓇᒦᖔᖅᑐᓂᒃ ᑲᑎᒪᔨᖏᑦᑕ ᑐᑭᑖᕈᑎᖓᑦ ᐊᑦᑐᐊᓂᖃᖅᑐᑐᐊᑦ ᓄᓇᖃᖅᑐᓄᑦ ᒍᐃᒃᑮᔨᐅᑉ 

ᓄᓇᖓᓐᓂ. 

• ᒍᐃᒃᑮᔨ ᓄᓇᒦᖔᖅᑐᓂᒃ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ “ᐃᓱᒫᓗᓐᓇᓪᓚᕆᑦᑐᓕᒃ 

ᐅᖃᖃᑎᒌᓐᓂᖅᑕᖃᕆᐊᖓ” ᕗᓘᓅᔅ ᑲᓇᓐᓇᕐᒥ ᑐᑦᑐᖏᓐᓄᑦ 

• ᐊᕙᑎᓕᕆᔨᒃᑯᑦ ᐅᖃᖃᑎᖃᓚᐅᖅᑐᑦ ᐱᓕᕆᖃᑎᖃᐃᓐᓇᖅᓱᑎᓪᓗ ᐊᑦᑐᖅᑕᐅᓂᖃᖅᑐᓂᒃ ᓄᓇᓕᓐᓂ 

ᐊᒻᒪᓗ ᐊᐅᓚᑦᓯᖃᑎᒌᑦᑐᓂᒃ (ᓄᓇᕗᑦ ᑐᙵᕕᒃ, ᐆᒪᔪᕐᓂᐊᖅᑏᑦ ᑲᑎᒪᔨᖏᑦ, ᐊᒻᒪᓗ ᕿᑎᕐᒥᐅᑦ 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ) ᐊᒻᒪᓗ ᓄᓇᑦᓯᐊᕐᒥ ᐊᐅᓚᑦᓯᓂᕐᒧᑦ ᐊᑐᖅᑕᐅᓂᐊᖅᑐᓂ ᑭᐅᔾᔪᑎᐅᓗᑎᑦ 

ᕗᓘᓅᔅ ᑐᑦᑐᖏᑦᑕ ᖃᑦᓰᓐᓇᕈᖅᐸᓪᓕᐊᓂᖏᓐᓄᑦ.  

 

ᐅᖃᕆᐊᖅᑐᖅᓯᒪᓃᑦ:  

• ᐅᓪᓗᖓᓂ ᕕᕝᕗᐊᕿᕆ 20, 2019, 2018−ᒥ ᓈᓴᖅᑕᐅᒍᑎᕕᓂᖏᑦᑕ ᓇᓕᖅᑲᖏᑦ ᐅᖃᐅᓯᐅᓚᐅᖅᑐᑦ 

ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ. ᑖᓐᓇ ᑐᑭᓯᒋᐊᕐᓂᒃᑯᑦ ᑲᑎᒪᓂᐅᓚᐅᖅᑐᖅ 

 

• ᐅᓪᓗᖓᓂ ᔫᓂ 12, 2019, ᓈᓴᖅᑕᐅᒍᑎᕕᓂᖏᑦᑕ ᓇᓕᖅᑲᖏᑦ ᐅᖃᐅᓯᐅᒃᑲᓐᓂᓚᐅᖅᑐᑦ. 

ᐊᕙᑎᓕᕆᔨᒃᑯᑦ ᖃᐅᔨᒃᑲᖅᑕᐅᓚᐅᖅᑐᑦ ᐊᐅᓚᑦᓯᓂᕐᒧᑦ ᐱᓕᕆᖃᑎᒌᑦᑐᑦ ᐱᕈᔨᕗᖔᕈᑎᖓᑦ 

ᐊᓯᖅᑕᐅᖁᔭᐅᓂᖓᓂᒃ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᐃᑦ 107−ᖑᓕᕐᓗᑎᑦ ᐊᐳᖅᑕᕐᕕᖃᙱᓪᓗᑎᑦ 

ᐊᖑᓴᓪᓗᐃᓐᓇᐃᑦ ᑐᑦᑐᑦᑕᐅᒍᓐᓇᖅᑐᑦ. ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᑭᐅᓚᐅᖅᑐᑦ 

ᐱᒋᐊᖅᑎᑕᐅᓯᒪᓕᖅᑎᓪᓗᒍ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ 2016−ᒥ, ᑐᑦᑐᑦᑕᐅᖃᑦᑕᖅᓯᒪᔪᑦ 

ᐊᑖᓃᖃᖅᑕᖅᓯᒪᒻᒪᑕ 340 ᑐᑦᑐᐃᑦ.  

 

• ᐅᓪᓗᖓᓂ ᐊᐅᒡᒍᓯ 29, 2019,  ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᑭᒃᑯᓕᒫᖅᑎᑦᓯᓚᐅᖅᑐᑦ 

ᐅᖃᐅᓯᖃᕐᓂᒃᑯᑦ ᐊᕙᑎᓕᕆᔨᒃᑯᑦ ᑐᑦᑐᑦᑕᐅᒍᓐᓇᖅᑐᓂ ᐱᖁᔨᕗᖔᕈᑎᖓᓐᓂᒃ ᕗᓘᓅᔅ ᑲᓇᓐᓇᕐᒥ 

ᑐᑦᑐᖏᓐᓄᑦ. ᑕᕝᕙᓂ ᑲᑎᒪᓂᐅᔪᒥ, ᑭᒃᑯᓕᒫᕆᐊᖅᑐᖅᓯᒪᔪᑦ ᓂᕈᐊᕐᓂᖃᓚᐅᖅᑐᑦ ᐱᖁᔨᕗᖔᓕᐅᖅᓱᑎᑦ 

250 ᑐᑦᑐᑦᑕᐅᒍᓐᓇᕐᓗᑎᑦ ᐱᔭᐅᒍᓐᓇᕐᓗᑎᑦ ᐊᑕᐅᓯᖅ ᐊᖑᓴᓪᓗᑦ ᐊᑕᐅᓯᕐᒧᑦ ᐊᕐᓇᕕᐊᖅᑕᐅᔪᒧᑦ. 

ᐃᓚᖏᑦ ᓄᓇᓕᓐᓂ ᐃᑉᐱᒋᔭᖃᓚᐅᖅᑐᑦ ᐊᐳᖅᑕᕐᕕᖃᕆᐊᖃᙱᒋᐊᖓ ᖁᕐᓗᖅᑐᕐᒥᐅᑦ 

ᑐᑦᑐᒍᓐᓇᕐᓂᖓᑦ ᕗᓘᓅᔅ ᑲᓇᓐᓇᕐᒥ ᑐᑦᑐᖏᓐᓂᑦ, ᑖᒃᑯᐊᓗ ᑐᑦᑐᑦᑕᐅᕙᑦᑐᑦ ᐊᐅᓚᑕᐅᒍᓐᓇᕆᐊᖏᑦ 

ᓄᓇᓕᓐᓂ ᐱᓕᕆᐊᖑᓗᓂ ᐸᕐᓇᐅᑎᓕᐊᖅ. 

 

• ᐅᓪᓗᖓᓂ ᐅᑐᐱᕆ 2, 2019, ᑐᖏᓕᐊᒍᑦ ᐅᖃᕆᐊᖅᑐᖅᓯᒪᓂᖃᓚᐅᖅᑐᑦ ᐆᒪᔪᕐᓂᐊᖅᑏᑦ 

ᑲᑎᒪᔨᖏᓐᓄᑦ. ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᓱᖅᑯᐃᕈᓐᓇᓪᓚᕆᓚᐅᙱᑦᑐᑦ 

ᐱᖁᔨᕗᖔᕈᑎᒥᓐᓂᒃ ᐊᐳᖅᑕᕐᕕᖃᖅᑐᓂᒃ; ᐃᓚᖏᑦ ᐊᖏᖃᑎᖃᓚᐅᖅᑐᑦ ᓄᓇᓕᓐᓄᑦ 

ᐱᖁᔨᕗᖔᖅᑕᐅᔪᒥᒃ 250 ᑐᑦᑐᑦᑕᐅᒍᓐᓇᕐᓗᑎᑦ ᐃᓚᖏᓪᓗ ᐱᖁᔨᕗᖔᓕᐅᓚᐅᖅᑐᑦ 150 

ᑐᑦᑐᑦᑕᐅᒍᓐᓇᕐᓗᑎᑦ. ᐊᖏᖃᑎᒌᑦᑐᐃᓐᓇᐅᓚᐅᖅᑐᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᓄᓇᓕᓐᓂᓗ 

ᐱᒍᒪᓂᖅᓴᐅᒋᐊᖏᑦ ᐊᑕᐅᓯᖅ ᐊᕐᓇᕕᐊᖅ ᐱᔭᐅᒍᓂ ᐊᑕᐅᓯᖅ ᐊᖑᑎᕕᐊᖅ ᐱᔭᐅᒍᓐᓇᕐᓗᓂ. ᑕᒪᓐᓇ 

ᑐᑦᓯᕌᖑᔪᖅ ᐊᑐᕈᓐᓇᕈᒪᓂᒃᑯᒃ ᐃᓕᖅᑯᓯᑐᖃᕐᒥᓐᓂ ᓂᕿᑭᑦᓴᑦᑕᐃᓕᓂᕐᒧᓪᓗ, ᑕᐃᒪᐃᒃᑯᓂ 

ᐊᔾᔨᒌᙱᑦᑐᓂᒃ ᐊᕐᓇᕕᐊᖑᓂᖏᓐᓂᑦ ᐊᖑᓴᓪᓘᓂᖏᓐᓂᒃ ᑐᑦᑐᒍᓐᓇᖅᐸᑕ ᐊᕐᕌᒍᒪ ᖃᖓᐅᓕᖅᐸᑦ 

ᒪᓕᓪᓗᒍ ᐱᔾᔪᑎᒋᓪᓗᒋ ᐊᒥᖏᑦ, ᐊᓐᓇᕌᑦᓴᐅᓂᖏᑦ, ᓂᕿᖓᓂᒃ ᒪᒪᖅᓴᕐᓃᓪᓗ. ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 

ᐃᑉᐱᒋᔭᖃᖅᑐᑦ ᐱᕕᑦᓴᖃᑐᐃᓐᓇᕋᔭᕐᒥᓐᓂ ᑕᖅᑭᖏᑦ ᐊᑐᖅᑎᓪᓗᒋᑦ ᐊᐅᒡᒍᓯ ᐊᒻᒪᓗ ᓯᑎᐱᕆ 

ᐊᑐᐃᓐᓇᐅᓂᖏᓐᓂ ᐊᖑᓴᓪᓗᐃᑦ. ᐊᒥᓲᓂᖅᓴᓂᒃ ᑲᑎᓕᒫᕐᓗᒋᑦ ᐱᖁᔨᕗᖔᓕᐅᓚᐅᖅᑐᑦ 

ᐃᓱᒫᓘᑎᖃᕐᓂᕐᒧᑦ ᓂᕿᑭᑦᓴᕐᓂᕐᒥ ᐊᒥᒐᖅᓯᓂᖏᓐᓄᑦ ᖁᕐᓗᖅᑐᕐᒥᐅᑦ ᐱᔾᔪᑕᐅᓪᓗᓂ 

ᖃᑦᓰᓐᓇᕈᖅᐹᓪᓕᖅᓯᒪᓂᖏᑦ ᕗᓘᓅᔅ ᑲᓇᓐᓇᕐᒥ ᑐᑦᑐᖏᑦ.   

 



4 

ᐱᖁᔨᕗᖔᕈᑏᑦ:  

• ᐊᕙᑎᓕᕆᔨᒃᑯᑦ ᐱᖁᔨᕗᖔᓕᐅᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓄᐃᓴᓪᓕᒋᐊᖁᔨᓪᓗᑎᑦ 

ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ 107−ᖑᓗᑎᑦ ᐊᐳᖅᑕᕐᕕᖃᙱᓪᓗᑎᑦ ᐊᖑᓴᓪᓗᐃᑦ 

ᑐᑦᑐᑦᑕᐅᒍᓐᓇᕐᓂᖏᑦ. 

 



Appendix B 

 

ᒪᓕᒐᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᑐᒪᔨᖏᑦ ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ 

ᓈᓚᑦᑎᑦᓯᓂᖏᓐᓄᑦ ᑲᒪᒋᓗᒍ ᑐᑦᓯᕋᐅᑦ ᐃᓄᐃᓴᓪᓕᒋᐊᕐᓗᒋᑦ ᑲᑎᑦᑐᒋ ᐊᔪᙱᑕᑦ 

ᐊᖑᓇᓱᒃᑕᐅᓂᕐᒥᒃ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ ᐅᕙᙵᑦ 340 ᐅᕗᖓ 107 ᐊᒻᒪᓗ 

ᐋᕿᓪᓗᒍ ᐊᖑᑏᓐᓇᕐᓂᒃ ᐊᖑᓇᓱᓐᓂᕐᒧᑦ ᐊᖑᓇᓱᓪᓗᓂ ᒪᓕᒐᑦ 

 
ᑏᓯᒻᐱᕆ 13, 2019 

 

ᐊᑑᑎᒋᔭᖓ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) ᑕᑯᓐᓇᖃᑎᒌᓪᓗᑎᒃ ᑭᒃᑯᓕᒫᓂᒃ 

ᓈᓚᑦᑎᑦᓯᓂᖏᑦ ᑲᒪᒋᓗᒋᑦ ᒐᕙᒪᓐᑯᑦ ᓄᓇᕗᑦᒥᒻ ᑐᑦᓯᕋᐅᑦ ᐃᓱᒪᓕᐅᕈᒻᒥᒃ (ᑐᑦᓯᕋᐅᑦ) ᑲᑎᒪᔨᓄᑦ ᐱᒐᓱᐊᕐᑐᑦ 

ᐃᓄᐃᓴᓪᓕᒋᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᑕᕼᐃᕐᐸᒃ ᑲᓇᓐᓇᖓᓂ ᑐᒃᑐᐃᑦ ᐅᕙᙵᑦ 340 ᐅᕗᖓ 

107 ᐊᒻᒪᓗ ᐋᕿᓪᓗᒍ ᐊᖑᑏᓐᓇᕐᓂᒃ ᐊᖑᓇᓱᓐᓂᖅ ᐊᖑᓇᓱᓪᓗᓂ ᒪᓕᒐᑦ.  ᑐᑦᓯᕋᐅᑦ, ᐃᓚᖃᕐᑐᒍ ᐊᓯᖏᓐᓂᒃ 

ᑎᑎᖅᑲᓂᒃ ᐱᑕᖃᕈᑕᐅᔪᓂᒃ ᓈᒻᒪᓂᕐᐹᓂᒃ ᐊᑐᐃᓐᓇᕐᓂᒃ ᑐᓴᕋᑦᓴᓂᒃ ᐅᓪᓗᒥᒧᑦ, ᐊᑐᐃᓐᓇᐅᕗᑦ ᕿᒥᒡᕈᔭᐅᒍᓐᓇᕐᑐᑎᒃ 

ᐅᕝᕙᓘᓐᓃᑦ ᐱᔭᐅᒍᓐᓇᕐᑐᑎᒃ  ᐅᕙᙵᑦ ᐆᒪᔪᓕᕆᔨᕐᔪᐊᑦ ᐃᑭᐊᒡᕆᕕᖓᑦ (www.nwmb.comᓇ. 

 

ᓈᓚᑦᑎᑦᓯᓂᕐᒧᑦ ᒪᓕᒐᑦ: 
 

1.  ᐆᒪᔪᓕᕆᔨᕐᔪᐊᑦ ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ (ᑲᑎᒪᔩᑦ) ᑐᓂᓯᓂᐊᕐᐳᑦ ᑐᓴᕐᑎᑦᓯᒍᒻᒥᒃ ᑭᒃᑯᓕᒫᓂᒃ 

ᑐᖔᓂᐅᙱᑦᑐᖅ ᐊᕙᑎᓪᓗ ᖁᓕᓪᓗ (30) ᐅᓪᓗᐃᑦ ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ ᓈᓚᑦᑎᑦᓯᓂᕐᒧᑦ 

ᐅᓂᒃᑳᓂᒃ. 
 

2.  ᑭᓇᑐᐃᓐᓇᖅ ᖃᐅᔨᒪᒍᒪᔪᖅ ᐃᓄᒃ ᐅᕝᕙᓘᓐᓃᑦ ᑎᒥᐅᔪᑦ ᑐᓂᓯᒍᓐᓇᕐᐳᑦ ᑲᑎᒪᔨᓄᑦ ᑎᑎᕋᕐᓯᒪᔪᓂᒃ ᐅᓂᒃᑳᓂᒃ 

ᐊᒻᒪᓗ ᐃᑲᔪᕐᑐᕈᑎᓂᒃ ᑎᑎᖅᑲᓂᒃ1 ᑭᒡᒍᑕᐅᔪᓂᒃ ᑐᑦᓯᕋᐅᒻᒧᑦ ᐊᖏᕐᑕᐅᒍᑎᓄᑦ ᐅᑯᓂᖓ ᓄᓇᕗᑦᒥ ᓇᓄᕐᓂᒃ 

ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᒍᑏᑦ - ᑐᑭᓕᐅᕐᓯᒪᑦᓯᐊᕐᓗᒋᑦ ᐃᓄᒃᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ 

ᓇᓪᓕᐅᒃᑯᑐᐃᓐᓇᖅ - ᑎᑭᖖᒋᓐᓂᖓᓂ 5:00 ᐅᓐᓄᓴᒃᑯᑦ (ᐃᖃᓗᐃᑦ/ᐃᓄᒃᔪᐊᖅ ᓯᕿᖖᒍᔭᖓᑐᑦ) ᐅᓇ ᕖᕝᕗᐊᕆ 

14, 2020. 
 

3.  ᐃᓛᒃ ᓱᓕᔪᕆᔭᐅᓕᕈᓐᓇᕐᑐᑦ ᑎᑎᕋᕐᓯᒪᔪᑦ ᐊᒻᒪᓗ ᑐᑭᓕᐅᕐᑕᐅᒪᔪᑦ ᐱᔾᔪᑕᐅᔪᑦ ᑐᓂᔭᑦ ᑲᑎᒪᔨᓄᑦ ᑭᖑᕙᕐᑐᓂᒃ 

ᑐᓂᓯᓂᕐᒧᑦ, ᑲᑎᒪᔩᑦ ᑲᒪᒋᓛᙱᑕᖏᑦ ᑎᑎᕋᕐᓯᒪᔪᑦ ᓈᓚᑦᑎᑦᓯᓂᕐᒥ ᑐᓂᔭᐅᓐᓂᖏᑉᐸᑕ ᑭᖑᕙᕋᑎᒃ. 
 

4.  ᐱᑕᖃᕆᐊᖃᕐᓂᖏᑦ ᑐᑭᓕᐅᕐᑕᐅᒪᔪᑦ ᐅᓂᒃᑳᑦ ᐊᒻᒪᓗ ᐃᑲᔪᕈᑏᑦ ᑎᑎᕋᕐᓯᒪᔪᑦ ᑐᓂᔭᑦ ᑲᑎᒪᔨᓄᑦ ᐊᑐᕐᓂᖃᙱᑦᑐᖅ 

ᐃᓄᑐᐊᓄᑦ ᑭᒃᑯᑐᐃᓐᓇᕐᓄᑦ. 
 

5.  ᐊᓯᓕᒫᖏᑦ ᑐᓂᓯᔪᑦ ᐃᑲᔪᕐᑐᕈᑎᓂᒃ ᑎᑎᖅᑲᓂᒃ ᑲᑎᒪᔨᓄᑦ, ᐱᑕᖃᕆᐊᖃᕐᓂᖓ ᑐᑭᓕᐅᕐᓯᒪᔪᑦ ᐊᑐᙱᑦᑐᖅ 

ᑎᑎᖅᑲᓄᑦ ᐊᒥᓲᓂᕐᓴᓂᒃ 10 ᒪᑉᐱᕐᑐᒐᓕᓐᓄᑦ, ᐊᑐᓂᑦ ᐃᑲᔪᕐᑐᕈᑏᑦ ᑎᑎᖅᑲᑦ ᑐᑭᓕᐅᕐᑕᐅᒪᙱᑦᑐᑦ ᐱᑕᖃᕐᐸᑕ 

ᓱᓕᔪᓂᒃ, ᑐᑭᓕᐅᕐᓯᒪᔪᓂᒃ ᓇᐃᓈᕈᑎᓂᒃ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) ᒪᒡᕉᓐᓂᒃ (2) ᒪᑉᐱᕐᑐᒑᓐᓂᒃ. 

 

6.  ᑲᑎᒪᔩᑦ ᐃᑉᐱᒍᓱᓐᓂᐊᕐᐳᑦ ᐃᓘᓐᓇᑎᒃ ᑎᑎᕋᕐᓯᒪᔪᑦ ᑐᓂᔭᑦ ᑕᒡᕗᖓ ᐅᕝᕙᓘᓐᓃᑦ ᐊᓚᒃᑲᕐᑕᖏᑦ ᑖᒃᑯᐊ 

ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒐᓗᐊᕐᒪᖔᑕ, ᐃᓱᒪᒋᓗᒋᑦ ᐊᑐᕐᑐᑦ ᒪᐅᖓᑐᐃᓐᓈᕆᐊᖃᖖᒋᓐᓂᖏᓐᓄᑦ ᐅᕝᕙᓘᓐᓃᑦ 

ᑲᖖᒍᓇᕐᓂᖏᓐᓄᑦ ᐃᓱᒫᓗᒍᑏ. 

 

                                                           
1 “ᐃᑲᔪᕐᑐᕈᑏᑦ ᑎᑎᖅᑲᑦ” ᐅᖃᐅᓯᓕᒃ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓲᓂᕐᓴᓂᒃ ᖃᐅᔨᓴᕈᑎᒥᓂᕐᓂᒃ, ᑎᑎᕋᕐᑕᐅᒪᔪᓂᒃ, ᐃᓱᒪᒍᑕᐅᔪᓂᒃ ᐅᕝᕙᓘᓐᓃᑦ 

ᐊᓯᖏᓐᓂᒃ ᑎᑎᖅᑲᓂᒃ ᐃᒻᒥᒃᑰᕐᑐᓂᒃ ᐃᓅᑉ ᐅᕝᕙᓘᓐᓃᑦ ᑎᒥᐅᔪᑦ ᑎᑎᕋᕐᓯᒪᔭᖏᓐᓂᒃ ᐅᓂᒃᑳᓂᒃ, ᑐᓂᔭᓂᒃ ᐃᓚᐅᑎᑕᐅᓪᓗᑎᒃ ᓇᓗᓇᙱᒍᑎᓄᑦ 

ᐊᒻᒪᓘᓐᓃᑦ ᐊᐃᕙᒍᑎᓄᑦ ᐃᑲᔪᕐᑐᕐᑐᒋᑦ ᑖᑦᓱᒪ ᐃᓅᑉ ᐅᕝᕙᓘᓐᓃᑦ ᑎᒥᐅᔪᑦ ᐅᓂᒃᑳᖏᓐᓄᑦ. 



7. ᐆᒪᔪᓕᕆᔨᕐᔪᐊᑦ ᐱᑕᖃᒃᑲᐃᓂᐊᕐᐳᑦ ᑕᒡᕙᓴᐃᓐᓇᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᑐᓵᔨᖃᒃᑲᐃᓂᕐᒥᒃ 

ᓈᓚᑦᑎᑦᓯᓂᕐᒥ, ᑎᑭᐅᑎᓗᒍ ᐊᔪᕐᓇᖏᓐᓂᖓ. 

 

8. ᓈᒻᒪᑦᓯᓯᒪᔪᑦ ᐆᒪᔪᓕᕆᔨᕐᔪᐊᓂ ᑲᑎᒪᔩᑦ ᐅᐸᑦᓯᒪᓂᐊᕐᐳᑦ ᓈᓚᑦᑎᑦᓯᓂᕐᒥ. 

 

9. ᓇᓪᓕᐊᑐᐃᓐᓇᖅ ᑭᒡᒐᖓᑦ ᐅᕝᕙᓘᓐᓃᑦ ᐱᓕᕆᔨᖓᑦ ᒐᕙᒪᓐᑯᑦ ᑲᓇᑕᒥ ᐅᕝᕙᓘᓐᓃᑦ ᒐᕙᒪᓐᑯᑦ ᓄᓇᕗᑦᒥ, ᐊᒻᒪᓗ 

ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᕝᕙᓘᓐᓃᑦ ᐊᕕᑦᑐᕐᓯᒪᔪᓂ ᓄᓇᕗᑦᒥ ᐆᒪᔪᓕᕆᔩᑦ ᑎᒥᖏᑦ, ᐊᒻᒪᓗ 

ᑭᓇᑐᐃᓐᓇᖅ ᐃᓄᒃ ᑐᓂᔭᐅᓂᐊᕐᐳᖅ ᑲᒪᖃᑕᐅᓂᕐᒧᑦ ᓈᓚᑦᑎᑦᓯᓂᕐᒥ. 

 

10. ᐃᓛᒃ ᖃᐃᖅᑯᔭᐅᒪᙱᒃᑯᑎᒃ ᑲᑎᒪᔨᓄᑦ ᑲᒪᖃᑕᐅᓂᕐᒥᒃ, ᐊᓯᓕᒫᖏᑦ ᐃᓄᐃᑦ ᐅᕝᕙᓘᓐᓃᑦ ᑎᒥᐅᔪᑦ ᑕᐃᔭᐅᒍᒪᔪᑦ 

ᑲᒪᖃᑕᐅᓂᕐᒥᒃ ᑲᑎᒪᔨᓄᑦ ᑐᓂᓯᒋᐊᓖᑦ ᓈᒻᒪᑦᑐᓂᒃ ᑐᑦᓯᕋᐅᑎᓂᒃ ᑎᑎᖅᑲᑎᒍᑦ ᑲᑎᒪᔨᓄᑦ. 

 

11. ᐃᓘᓐᓇᑎᒃ ᑲᒪᖃᑕᑦ ᐊᒻᒪᓗ ᐊᓯᖏᑦ ᐱᖃᑕᐅᔪᑦ ᓈᓚᑦᑎᑦᓯᓂᕐᒥ ᐱᑦᓯᐊᖃᑦᑕᐅᑎᒋᐊᓖᖅᑦ ᐊᒻᒪᓗ 

ᐆᒪᔪᓕᕆᔨᕐᔪᐊᓂᒃ ᓈᓚᑦᓯᐊᕐᓗᑎᒃ. 

 

12. ᐆᒪᔪᓕᕆᔨᕐᔪᐊᑦ ᐱᑕᖃᒃᑲᐃᓂᐊᕐᐳᑦ ᓈᒻᒪᕐᑐᒥᒃ ᐱᕕᑦᓴᐅᔪᒥᒃ ᐅᖃᐅᓯᒃᑯᑦ ᐅᓂᒃᑳᓂᒃᒥᒃ ᐊᑐᓂᑦ ᑲᒪᖃᑕᓂᒃ 

ᓈᓚᑦᑎᑦᓯᓂᕐᒥ ᓂᕈᐊᕐᑕᖓᓄᑦ ᐱᓕᕆᔨᒧᑦ, ᖃᐅᔨᒪᔪᒻᒪᕆᒻᒧᑦ ᐅᕝᕙᓘᓐᓃᑦ ᒪᓕᒐᓕᕆᔨᒧᑦ. 

 

13. ᓇᓪᓕᐊᑐᐃᓐᓇᖅ ᑲᑎᒪᔨ ᐆᒪᔪᓕᕆᔨᕐᔪᐊᓂ, ᐆᒪᔪᓕᕆᔨᕐᔪᐊᓂ ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ ᐅᕝᕙᓘᓐᓃᑦ 

ᐆᒪᔪᓕᕆᔨᕐᔪᐊᑦ ᒪᓕᒐᓕᒋᔨᖓᑦ ᐊᐱᖅᓱᕈᓐᓇᕐᑐᑦ ᓇᓪᓕᐊᓐᓂᑐᐃᓐᓇᖅ ᑲᒪᖃᑕᒥᒃ ᓈᓚᑦᑎᑦᓯᓂᕐᒥ. 

 

14. ᓇᓪᓕᐊᑐᐃᓐᓇᖅ ᑲᒪᖃᑕᖅ ᐊᐱᖅᓱᕈᓐᓇᕐᑐᖅ ᓇᓪᓕᐊᓐᓂᑐᐃᓐᓇᖅ ᑲᒪᖃᑕᒥᒃ ᓈᓚᑦᑎᑦᓯᓂᕐᒥ. 

 

15. ᐆᒪᔪᓕᕆᔨᕐᒧᐊᑦ ᐱᑕᖃᒃᑲᐃᓂᐊᕐᐳᑦ ᐃᓚᐅᔪᓄᑦ ᑭᒃᑯᑐᐃᓐᓇᕐᓄᑦ ᐅᐸᑦᓯᒪᔪᓄᑦ ᓈᓚᑦᑎᑦᓯᓂᕐᒥ ᓈᒻᒪᑦᑐᒥᒃ 

ᐱᕕᑦᓴᐅᔪᒥᒃ ᐅᖃᓕᒪᓂᕐᒧᑦ ᐊᒻᒪᓗ ᐊᐱᖅᓱᓂᒥᕐᒧᑦ ᑲᒪᖃᑕᓂᒃ ᐊᒻᒪᓗ ᐆᒪᔪᓕᕆᔨᕐᔪᐊᓂᒃ. 

 

16. ᐃᓘᓐᓇᑎᒃ ᓈᓚᑦᑎᑦᓯᓂᕐᒦᑦᑐᑦ ᐅᖃᕈᒪᔪᑦ ᐅᕝᕙᓘᓐᓃᑦ ᐊᐱᖅᓱᕈᒪᔪᑦ ᐃᓵᒋᐊᓖᑦ ᑕᓕᕐᒥᓂᒃ, ᐊᒻᒪᓗ 

ᐅᖃᓕᑕᐃᓐᓇᕐᓗᑎᒃ ᐆᒪᔪᓕᕆᔨᕐᔪᐊᑦ ᐃᑦᓯᕙᐅᑕᖓᑕ ᑕᐃᑉᐸᒍ ᐊᖑᑦ ᐅᕝᕙᓘᓐᓃᑦ ᐊᕐᓇᖅ. 

 

17. ᐆᒪᔪᓕᕆᔨᕐᒧᐊᑦ ᐃᑦᓯᕙᐅᑕᖓᑦ ᐃᓱᒪᕐᓱᕐᐳᖅ ᐊᔪᖖᒋᒍᑎᒥᓂᒃ ᐃᓕᓯᓂᕐᒧᑦ ᓈᒻᒪᑦᑐᓂᒃ ᐱᕕᑦᓴᐅᔪᑦ ᑭᓪᓕᖏᓐᓂᒃ 

ᐅᓂᒃᑳᓂᕐᒧᑦ, ᐅᖃᓕᒪᓂᕐᒧᑦ ᐊᒻᒪᓗ ᐊᐱᖅᓱᓂᕐᒧᑦ. 

 

18. ᐆᒪᔪᓕᕆᔨᕐᔪᐊᑦ ᓂᐱᓕᐅᕐᓯᒪᔪᓂᒃ ᓈᓚᑦᑎᑦᓯᓂᕐᒧᑦ ᐊᑐᐃᓐᓇᐅᑎᑦᓯᓂᐊᕐᑐᑦ ᑐᑦᓯᕋᕐᑐᖃᕐᐸᑦ. 

